
PROTOCOL CONFERENZA GENERELA LADINA DALS 19-11-2025 A SCHLARIGNA 

Program 2025 : 

08:45 h cafè e stüertins 

09:30 h lavuratori 1 

10:45 h lavuratori 2 

gianter in scoula 

13:15 h lavuratori 3 

14:30 h radunanza generela 

15:30 h ster da cumpagnia cun musica e chaunt 

 

Tractandas 2025: 

a) bivgnaint 

b) protocol 2024 (2025: scoula San Murezzan) 

c) rapport presidiel 

d) rapport da la chaschiera/dal chaschier e da las revisuras/dals revisuors 

e) rapport da l’Aviöl 

f) program da lavur 

- dumanda da la Conferenza rumantscha scolastica (CRS) davart furmaziun.ch 

g) moziuns da commembras/commembers 

h) tschernas 

- presidenta: Annalea Stuppan (reelecziun: 3 ans) 

- vicepresident/chaschier: Flurin Parolini (reelecziun: 3 ans) 

- suprastauntAs (3 ans u 1 an): aviert 

i) fixer la contribuziun annuela 

j) varia : Dun da Nadel 

 

(Scurznidas inizelas: 

  > Annalea Stuppan : A.S.       > Flurin Parolini : F.P.      > Curdin Lansel : C.L.       > Silvio Dietrich: S.D.) 

 

 

a) Bivgnaint 

Annalea Stuppan bivgnainta a las 14.37 h a las preschaintas ed als preschaints da la conferenza e giavüscha üna 

buna seduta. 

A segua ün minut da silenzi pels trapassos da quist an. 

Annalea Stuppan surdo il pled al predsident cumünel futur/ president dal Cussagl da scoula da Schlarigna, sar 

Andrea Fanconi, chi porta il salüd scu eir l’ingrazchamaint da Schlarigna a la magistraglia rumauntscha per lur lavur. 

 

A.S. dumanda a la radunanza, scha sajan giavüschs per müdamaints da las tractandas, que chi nun es il fat. 

 

b) Protocol 2024 (2025: scoula San Murezzan) 

A.S. ingrazcha fich a la scoula da Silvaplauna per scriver il protocol da la conferenza 2024 e dumanda a la radunanza, 

scha sajan giavüschs per müdamaints u per preler il protocol. In tuots duos cas nun es que il fat. Uschè cha’l 

protocol 2024 vain appruvo unanimamaing tres la radunanza. 

 

Impü ingrazcha A.S. a la scoula da San Murezzan per scriver il protocol da la conferenza 2025. 

 

c) Rapport presidiel 

A.S. prelegia il rapport presidiel 2025 cul titul «esser in contact». 

Las trais tematicas principelas dal rapport sun traunter oter: 

- Organisaziun dal Di da la CGL (quist an culla spüerta dad ündesch lavuratoris per 155 annunzchos) 

- CELION / furmaziun.ch (suotpagina instrucziun.ch es pronta per gnir implida / per charger sü videos 

instructivs as suos-cha contacter ad A.S.) 

- Contact e preschentscha (CrGc, Uniun dals Grischs, Lia Rumauntscha, LEGR, …) 

 

 

d) Rapport da la chaschiera/dal chaschier e da las revisuras/dals revisuors 

A.S. surdo il pled a Flurin Parolini, chi ingrazcha fich ad A.S. per la granda lavur e’l schlauntsch pel bön da nossas 

scoulas. F.P. preschainta il rapport da la chascha. Il rendaquint cumplet es visibel sülla pagina da web da 

furmaziun.ch.  

Il saldo totel importa als 31-10-2025  :  109'407.10 fr. 

La faculted dal CELION importa  : 40'575.00 fr. 

La faculted da la CGL importa  : 68'832.10 fr. 

La chascha da l’Aviöl es integreda illa chascha da la CGL. 

 

F.P. surdo il pled a Ladina Simonelli e Karin Näf pel rapport da las revisuras, chi ingrazchan a F.P. per sia lavur e 

propuonan a la radunanza da der dis-charg a la suprastanza. Il rendaquint vain appruvo cun applaus sainza 

cuntravuschs. 

 

 

e) Rapport da l’Aviöl 

F.P. ingrazcha fich a Madlaina Schloeth per sieu grand ingaschamaint da 16 ans in fila scu redactura da l’Aviöl ed 

onurescha quista prestaziun cun bels pleds e regals creativs. Madlaina Schloeth ingrazcha fich al team da l’Aviöl scu 

eir a la suprastanza.  

La nouva redactura da l’Aviöl ho nom Francesca Schärli, chi’s preschainta cuort e do ün pêr infurmaziuns a reguard 

la ediziun nouva chi’ns spetta. 

 

 

f) Program da lavur 

- dumanda da la Conferenza rumantscha scolastica (CRS) davart furmaziun.ch 

A.S. preschainta il program da lavur culs puncts principels seguaints : 

- CGL, radunanza, annuela, Aviöl, etc. 

- Contacts : Cgs, CrGc, LEGR, UdG, etc. 

- furmaziun.ch. Il proget CELION vess da gnir finaliso punctuelmaing per l’an 2026. 

 

Il focus pel 25/26 mira süllas tematicas seguaintas :  

- videos instructivs 

- materiel didactic 

- organisaziun da perfecziunamaints linguistics illa regiun. 

 

 

g) Moziuns da commembras/commembers 

A.S. infurmescha cha fin al di d’hoz nu sajan entredas üngünas moziuns. 

h) Tschernas 

- presidenta: Annalea Stuppan (reelecziun: 3 ans) 

- vicepresident/chaschier: Flurin Parolini (reelecziun: 3 ans) 

- suprastauntAs (3 ans u 1 an): aviert 

A.S. do invista in ün extrat dals statüts ed infurmescha, cha bastan eir trais persunas per la suprastanza. La 

suprastanza vain (re)eletta per trais ans. Jelscha Planta (tschernida da nouv dal 2024 per ün seguond an) survain 

da F.P ün regal da cumgio ed ingrazchamaint per sia lavur e sustegn illa suprastanza. 

 

Propostas per las (re)elecziuns 2025 : 

- Annalea Stuppan  > pel presidi 

- Flurin Parolini  > vicepresidi e chaschier 

-  ?   > ulteriuras suprastantas/ ulteriurs suprastants per 1 u 3 ans  

 

La radunanza reelegia unanimamaing e cun grand applaus pels prossems 3 ans : 

- ad Annalea Stuppan scu presidenta da la CGL 

- a Flurin Parolini scu vicepresident e chaschier da la CGL 

 

A.S. dumanda per sustegn dad ulteriuras persunas per in suprastanza, causa manchaunza da reacziuns, giavüscha 

ella da la contacter in cas d’interess. 

 

i) Fixer la contribuziun annuela 

A.S. preschainta e drizza la dumanda in connex culla contribuziun annuela a la radunanza. 

Las contribuziuns vegnan appruvedas scu fin uossa tres la radunanza cun applaus : 

 

- Commembranza activa > 42%   : 45.00 fr. 

- Commembranza activa < 42%  : 25.00 fr. 

- Commenbranza pensiunos/-edas  : 25.00 fr. 

- Commembranza d’onur/students/-tas : üngüna contribuziun  

 

 

j) Varia: - Dun da Nadel 

 

- Salüd inspectorat 

Curdin Lansel gratulesch’a la suprastanza da la CGL per l’organisaziun da quist stupend di da barat cun cuors creativs 

ed inspirands. Promoziun da lingua in fuorma da teater ed inscenaziuns restan i’ls chos scu eir i’ls cours. C.L. 

ingrazcha a Daniel Manzoni per sia ouvra da 90 chanzuns rumauntschas per iffaunts scu eir a Duri Janett per sias 

numerusas chanzuns per iffaunts. Eir Alfons Clalüna mettess gugent a disposiziun a las scoulas divers teaters in 

puter/vallader. Impü preschainta C.L. diversas ediziuns da cudeschs rumauntschs: 

   

Titul : Autur/a ; illustratur/a : 

Dod’il cling Nina Mayer / Mira Luisa Mayer 

Fari Farà Farella Nina Mayer / Sidonia Caviezel/ Braida Janett 

Il lung viadi Clo Duri Bezzola / Pia Valär 

Chaunt in famiglia / La chanzun rumauntscha Scuntreda interrumauntscha 
Festival 2022 a Zuoz 

 

C.L. manzuna eir, cha las gruppas da teater sajan adüna in tschercha d’acturas/actuors e la scoula da musica 

spordscha eir cuors instrumentels per creschieus, tuot tenor il motto : «Il meglder magister es quel chi resta eir 

adüna ün pô scolar.» I’l nom da l’inspectorat ingrazcha C.L. a tuots per la lavur impajabla ed essenziela cun iffaunts 

e giuvenils, prasteda di per di.  

Agiunta A.S.: Las lavuors/ils texts dad Alfons Clalüna sun tar A.S. in chaschuot prontas per gni scannedas aint. 

- Salüd UdG 

Victoria Mosca ingrazcha fich per las contribuziuns pel Dun da Nadel 2025 ed infurmescha, cha’ls paquets sajan 

deponos tar l’entredgia da l’edifizi. 

 

- Salüd Silvio Dietrich 

S.D. as sainta tar la CGL scu a chesa ed el vaiva plaschair da pudair mner ün lavuratori. El porta eir salüds da Linard 

Martinelli e Men-Duri Ellemunter. Impü orientescha el sur da diversas spüertas scu: 

- il link per imprender rumauntsch «Check-in Rumauntsch»  

- il cudesch «Jeu sun tiu cudisch» (a disposiziun in divers idioms) 

- «Ün pitschen miracul da Nadel» 

- Informatik – Biber CH 

- «ClassOwl» (simil al Lehreroffice, ma pront da spordscher la plattafuorma eir per rumauntsch) 

- Infurmaziun Flurin Parolini 

Il «di da chaunt» cun Flavia Walder ho lö als 24-01-2026 a Zernez. 

Ingrazchamaint a Gian Nicolay ed ad Andrea Roffler per l’organisaziun e’l catering in scoula Schlarigna. 

Grazcha fich ad André Gemassmer, Curdin Nicolay, Chasper Valentin pel chaunt da cumpagnia a la fin da la 

radunanza. 

 

 

 

La presidenta conclüda la conferenza generela 2025 a las 15.35 h. 

La prosma conferenza generela ho lö in marculdi, ils 18 november 2026. 

 

 

 

San Murezzan, ils 23-11-2025 

Pel protocol in buna fè 

Vanessa Roost Monatsberger & Carmen Milicevic-Bass 

 

 

 

 

 

 

 

 

 

 


